
Zasto su Unsko-sanskom kantonu
potrebne reforme?

Unsko-sanski kanton ima vrijedne i sposobne ljude, bogate prirodne resurse,
povoljan geografski polozaj i potencijal da bude jedan od najrazvijenijih
dijelova Bosne i Hercegovine. Ono $to mu godinama nedostaje nisu ideje
niti razvojne prilike, ve¢ odgovorne politike, funkcionalne institucije i kon-
tinuitet u provodenju razvojnih projekata od strateskog znacaja.

Predugo se razvoj Krajine svodio na pojedinacne projekte, kratkorocne mje-
re i politicka obecanja koja su trajala koliko i izborna kampanja. Vjerujemo
da takav pristup nije dovoljan. Krajini nisu potrebne parcijalne promjene,
nego jasno definisan pravac razvoja i institucije koje ce biti sposobne da
ga provedu.

Zbog toga ovaj program nije zamisljen kao lista obecanja, vec kao plan
sistemskih reformi i strateskih razvojnih prioriteta. Njegov cilj nije obecati
ono $to nije moguce ispuniti, nego ponuditi konkretna i ostvariva rjeSenja
u oblastima koje odreduju kvalitet Zivota gradana i dugorocnu buducnost
Unsko-sanskog kantona.

Nasa polazna ideja je jednostavna - nije dovoljno promijeniti ljude
na funkcijama, potrebno je promijeniti nacin na koji sistem funk-
cionise. Zato smo u ovom programu definisali pet klju¢nih reformi
kojima Zelimo unaprijediti rad Vlade, javnog sektora, privrede, zdravstva
i obrazovanja Unsko-sanskog kantona, kao i strateske prioritete za koje
¢emo se dosljedno zalagati u Parlamentu Federacije Bosne i Hercegovine.

Vjerujemo da Krajina ne trazi privilegije niti poseban polozaj. Trazi jednake
prilike, odgovorne institucije i razvojnu politiku.

REFORME ZA BOLJI
UNSKO-SANSKI KANTON

REFORMA |

VLADA PO STRUCI, ANE
PO STRANCI

Strucna, odgovorna i skromna vlast

Unsko-sanski kanton ne moze ocekivati drugacije rezultate ako se Vlada
i dalje bude formirala prvenstveno kao rezultat politickih dogovora i ras-
podjele resora medu strankama, umjesto na osnovu strucnosti, iskustva
i sposobnosti ljudi koji preuzimaju odgovornost za vodenje najvaznijih
institucija Kantona.

Gradani imaju pravo ocekivati da javnim poslovima upravljaju ljudi koji
poznaju oblast za koju su odgovorni, da odgovorno raspolazu javnim nov-
cem i da za svoj rad odgovaraju gradanima, a ne politickim centrima modi.

POMAK ne zagovara promjenu pojedinaca, nego promjenu pravila po koji-
ma se Vlada formira i funkcionise. Nas cilj nije pronaci savrsene ministre, ve¢
uspostaviti sistem koji ¢e sprijeCiti da najodgovornije funkcije obavljaju ljudi
bez potrebnih znanja, iskustva i osjecaja odgovornosti prema gradanima.

Zalazemo se za:

Izmjenu Zakona o Vladi Unsko-sanskog kantona kojom ce se pro-
pisati jasni kriteriji strucne spreme i radnog iskustva za imenovanje
ministara.

Uvodenje obaveze predstavljanja programa rada svakog kandidata

NOTEZENE
RAV
BADZETSKL PRIORITETE

JAVNO DOSTUPNL
TZVIESTAIL

za ministra pred Skupstinom Unsko-sanskog kantona prije imenovanja.
Godisnje javno izvjestavanje ministara o realizaciji programa rada
i ciljeva koje su preuzeli prilikom imenovanja.

Ukidanje tzv. funkcionerskog dodatka te ogranicavanje privilegija
nosilaca izvrSne vlasti kroz racionalnije koristenje sluzbenih vozila,
reprezentacije i drugih budzetskih sredstava.

Potpunu transparentnost trosenja javnog novca, ukljucujuci objavu
plata, naknada, troskova reprezentacije, koristenja sluzbenih vozila i
drugih javnih rashoda.

Odgovornije upravljanje budzetskim sredstvima, uz princip da
svaka marka iz budzeta mora biti opravdana i usmjerena u interesu
gradana.

Jacanje odgovornosti Vlade prema Skupstini Unsko-sanskog kantona
i gradanima kroz redovno izvjestavanje o rezultatima rada i realizaciji
programskih ciljeva.

Sta gradani dobijaju?

Strucniju i odgovorniju Vladu.

Manje privilegija, a vise odgovornosti nosilaca javnih funkcija.
Transparentnije i racionalnije trosenje javnog novca.

Vece povjerenje u institucije.

Vladu koja ce biti mjerena rezultatima, a ne politickim dogovorima.

REFORMA I

JEDINSTVEN | JEDNAKOPRAVAN
JAVNI SEKTOR

Institucije u sluzbi gradana, a ne
politickih stranaka

Javni sektor Unsko-sanskog kantona mora funkcionisati kao jedinstven
sistem u sluzbi gradana. Danas javne ustanove, zavodi, fondovi, uprave i
javna preduzeca formalno odgovaraju Vladi i Skupstini Unsko-sanskog kan-
tona, ali se u praksi nalaze pod dominantnim politickim uticajem stranaka
koje su ucestvovale u njihovom imenovanju. Takav odnos stvara paralelne
centre odlucivanja, slabi odgovornost institucija i otezava provodenje
jedinstvene politike razvoja Kantona.

Poseban problem predstavlja ¢injenica da klju¢ne institucije iz iste obla-
sti djeluju bez medusobne koordinacije. DeSava se da resorno ministar-
stvo, javne ustanove, zavodi i druge institucije medusobno ne saraduju
na nacin koji bi bio u interesu gradana, vec prvenstveno slijede razlicite
politicke centre odlucivanja. Posljedice takvog sistema najvise osjecaju
upravo gradani, kroz sporije donosenje odluka, slabiju koordinaciju i
nizi kvalitet javnih usluga.

Jednako vazno pitanje jeste nacin imenovanja upravljackih struktura
javnih ustanova, zavoda i drugih institucija. lako su postupci imeno-
vanja uredeni zakonom i provode se putem javnih konkursa, postojeci
sistem ostavlja znacajan prostor za politicki uticaj, nedovoljno jasno
definise kriterije strucnosti i omogucava dugotrajno funkcionisanje
ustanova kroz privremena rukovodstva. Takva praksa narusava sta-
bilnost institucija, umanjuje odgovornost rukovodstava i obesmisljava
svrhu konkursnih procedura.

POMAK ce se zalagati za javni sektor u kojem ce sve institucije biti dio
jedinstvenog sistema, odgovarati zakonima, Vladi i gradanima, a ne po-
litickim partijama i pojedincima koji ih imenuju. Cilj nije depolitizacija
imenovanja, vec depolitizacija rada institucija nakon imenovanja. Svaka
institucija mora provoditi politike Vlade Unsko-sanskog kantona i djelovati
iskljucivo u interesu gradana.

Zalazemo se za;:

Uskladivanje osnivackih akata javnih ustanova, zavoda, fondova i
javnih preduzeca ciji je osnivac Unsko-sanski kanton, radi jasnijeg defi-
nisanja njihove odgovornosti prema osnivacu, medusobne koordinacije
i obaveze provodenja javnih politika Vlade.

Unapredenje procedura imenovanja upravnih i nadzornih odbora,
kroz preciznije definisanje kriterija strucnosti, iskustva, integriteta
i transparentnosti, te uspostavljanje jedinstvenih standarda za sve
institucije ciji je osnivac Unsko-sanski kanton.

Ogranicavanje trajanja mandata vrSilaca duznosti direktora i
privremenih upravljackih struktura, kako bi imenovanja putem
javnih konkursa postala pravilo, a privremena rjesenja izuzetak.

Uskladivanje statuta, pravilnika o radu, pravilnika o platama i
drugih opcih akata javnih ustanova, zavoda, fondova i javnih pre-
duzeca, s ciljem uspostavljanja jedinstvenih principa upravljanja i od-
govornosti.

Uspostavljanje jedinstvenih principa za utvrdivanje plata i dru-
gih prava zaposlenih u budzetskim institucijama, vanbudzetskim
fondovima, javnim ustanovama, zavodima i javnim preduzec¢ima Ciji
je osnivac Unsko-sanski kanton, kako bi zaposleni koji obavljaju iste ili
uporedive poslove imali ravnopravan polozaj bez obzira na instituciju
u kojoj rade.

Uspostavljanje obaveznih mehanizama koordinacije izmedu re-
sornih ministarstava i institucija iz njihove nadleznosti, kako bi javni
sektor djelovao kao jedinstven sistem u provodenju razvojnih politika
Unsko-sanskog kantona.

Depolitizaciju Ministarstva unutrasnjih poslova Unsko-san-
skog kantona, kroz jacanje profesionalne nezavisnosti policije i
jasno razdvajanje politickog odlu¢ivanja od operativnog rada policij-
skih struktura, uz puno postivanje zakona i profesionalnih standarda.

Sta gradani dobijaju?

Institucije koje rade kao jedinstven sistem,

a ne kao odvojeni centri modi.

Strucnije i odgovornije upravljanje javnim ustanovama

i javnim preduzedima.

Jedinstvenije i pravednije ureden polozaj

zaposlenih u javnom sektoru.

Efikasnije provodenje politika Vlade Unsko-sanskog kantona.
Profesionalan i politicki nezavisan rad policije.

Kvalitetnije, brze i odgovornije javne usluge.

REFORMAIII
VISE PRIVREDE, MANJE POLITIKE

Manje nameta, vise prostora za razvoj

Privreda predstavlja temelj ekonomskog razvoja Unsko-sanskog kantona.
Nova radna mjesta, vece plate i bolji zivotni standard ne nastaju u insti-
tucijama, nego u privredi. Zato je obaveza vlasti da stvara uslove u kojima
¢e privrednici ulagati, zaposljavati i razvijati svoje poslovanje.

Dugogodisnja praksa pokazala je da se znacajan dio sredstava od privrede
prikuplja kroz razlicite fiskalne i parafiskalne namete, da bi se zatim dio tog
novca vracao kroz razlicite programe podsticaja. Takav sistem cesto stvara
nepotrebnu administraciju, povecava zavisnost privrede od javnih sredstava
i ostavlja prostor za politicki uticaj na raspodjelu sredstava. Besmisleno je i
kontraproduktivno, sa aspekta efikasnosti privredne aktivnosti, uzimati no-
vac od poduzetnika kroz razlicite oblike poreza i doprinosa i drugih nameta
i poslije dio toga novca vracati u privredu u obliku razlicitih podsticaja. Pod-
sticaji su oblik uplitanja politickih partija u privredu i prostor za korupciju.

POMAK smatra da najbolji podsticaj privredi nije novi grant ili jednokrat-
na subvencija, nego stvaranje stabilnog, predvidivog i konkurentnog po-
slovnog okruzenja u kojem ce privrednici sami odlucivati kako ce ulagati
sredstva koja su zaradili.

Zalazemo se za:

Reviziju svih fiskalnih i parafiskalnih opterecenja iz nadleznosti
Unsko-sanskog kantona, s ciljem njihovog pojednostavljenja i poste-
penog smanjenja gdje god je to moguce.

Smanjenje administrativnih opterecenja za privredne subjekte
kroz pojednostavljenje procedura, digitalizaciju administrativnih po-
stupaka i efikasniji rad kantonalnih institucija.

Preusmjeravanje dijela budzetskih sredstava sa modela jed-

nokratnih podsticaja na mjere koje trajno smanjuju troskove poslo-
vanja privrednih subjekata.

Analizu mogucnosti sufinansiranja ili refundiranja pojedinih oba-
veza privrednih subjekata koje proizlaze iz propisa visih nivoa vlasti,
kada za to postoje finansijski i zakonski uslovi.

Uspostavljanje stalnog institucionalnog dijaloga izmedu Vlade Un-
sko-sanskog kantona i privrede, kako bi privrednici aktivno ucestvovali
u kreiranju ekonomskih politika koje direktno uticu na njihovo poslovanje.

Sta privreda i gradani dobijaju?
Manje administracije i jednostavnije poslovanje.
Nize troskove poslovanja gdje god je to u nadleznosti Kantona.
Predvidivije i stabilnije poslovno okruzenje.
Veci prostor za nova ulaganja i zaposljavanje.

REFORMA IV

FUNKCIONALAN ZDRAVSTVENI
SISTEM

Dostupno, pravedno i odrzivo zdravstvo

Zdravstveni sistem Unsko-sanskog kantona mora biti organizovan tako da u
njegovom sredistu budu gradani i kvalitet zdravstvene zastite, a ne administra-
tivneiliinstitucionalne podjele. Svaki gradanin, bez obzira na mjesto stanovanja,
ima pravo na dostupnu, kvalitetnu i pravovremenu zdravstvenu zastitu.

Danas zdravstvene ustanove cesto funkcioniSu kao zasebni sistemi, sa
razli¢itim uslovima rada, razli¢itim pravima zaposlenih i nedovoljnom
medusobnom koordinacijom. Takav model otezava efikasno upravljanje
zdravstvenim sistemom i dovodi do nejednakog polozaja zdravstvenih
radnika, ali i razlicitog kvaliteta zdravstvenih usluga.

POMAK smatra da zdravstvo mora biti organizovano kao jedinstven sistem
u kojem Ministarstvo zdravstva, Zavod zdravstvenog osiguranja, Zavod za
javno zdravstvo, Kantonalna bolnica, domovi zdravlja i druge zdravstve-
ne ustanove djeluju koordinirano, sa zajednickim ciljem - pruzanjem sto
kvalitetnije zdravstvene zastite svim gradanima Unsko-sanskog kantona.

Zalazemo se za;:

Uskladivanje statusa zaposlenih u javnim zdravstvenim usta-
novama, kroz jedinstvene principe uredivanja plata, prava i obaveza
zdravstvenih radnika na podrucju Unsko-sanskog kantona.

Jacanje institucionalne koordinacije izmedu Ministarstva zdravstva,
Zavoda zdravstvenog osiguranja, Zavoda za javno zdravstvo, Kanto-
nalne bolnice, domova zdravlja i drugih zdravstvenih ustanova, kako
bi zdravstveni sistem djelovao jedinstveno i efikasno.

Izradu Strategije razvoja zdravstva Unsko-sanskog kantona, koja
¢e definisati dugorocne prioritete razvoja zdravstvenog sistema, ula-
ganja i organizacije zdravstvene zastite.

Trajno normativno i finansijsko uredenje statusa domova zdrav-
lja, kako bi se osigurala stabilnost njihovog rada i jednaka dostupnost
primarne zdravstvene zastite svim gradanima Unsko-sanskog kantona.

Kontinuiranu modernizaciju Kantonalne bolnice ,Dr. Irfan Ljubi-
jankic”, kroz ulaganja u opremu, infrastrukturu i razvoj novih zdrav-
stvenih usluga.

Stvaranje pretpostavki iz nadleznosti Unsko-sanskog kantona
za osnivanje Klinickog centra Krajine, kroz model javno-privatnog
partnerstva i saradnju sa visim nivoima vlasti.

Kreiranje uslova za zadrzavanje i profesionalni razvoj zdrav-
stvenih radnika, kroz ulaganje u strucni razvoj, bolje uslove rada i
dugorocnu stabilnost zdravstvenog sistema.

Regulisanje rada ljekara zaposlenih u javnim ustanovama u
privatnom sektoru, kako privatni angazman ne bi bio na Stetu do-
stupnosti, pravovremenosti i kvaliteta zdravstvene zastite u javnim
ustanovama.

Sta gradani dobijaju?

Jedinstven i bolje organizovan zdravstveni sistem.

Jednaku dostupnost kvalitetne zdravstvene zastite na podrucju cijelog
Unsko-sanskog kantona.

Pravedniji polozaj zdravstvenih radnika.

Moderniju i bolje opremljenu Kantonalnu bolnicu.

Stabilnije domove zdravlja.

Pretpostavke za osnivanje Klinickog centra Krajine.

REFORMA V

OBRAZOVANJE ZA OSTANAK,
A NE ODLAZAK

Obrazovni sistem u sluzbi mladih,
privrede i razvoja Krajine

Obrazovanije je temelj razvoja svakog drustva. Ono odreduje kakve ce
prilike imati mladi ljudi, koliko ¢e privreda biti konkurentna i u kojoj
mjeri ¢e drustvo biti spremno odgovoriti na izazove buducnosti. Zato
obrazovni sistem mora biti uskladen sa potrebama vremena, trzista
rada i razvojnim prioritetima Unsko-sanskog kantona.

Posljednjih godina Krajina se suoava sa odlaskom velikog broja mladih
ljudi. Na taj problem nije moguce odgovoriti samo ekonomskim mje-
rama. Potrebno je stvoriti obrazovni sistem koji ¢e mladima omoguciti
sticanje znanja i vjestina za kvalitetno zaposlenje upravo u sredini u
kojoj Zive. Skole moraju obrazovati za ostanak, a ne za odlazak.

Jednako vazno, obrazovne ustanove moraju biti mjesta znanja, odgoja i
razvoja, a ne prostor politickog uticaja. Upravljanje skolama, predskolskim
ustanovama i Univerzitetom mora biti zasnovano na stru¢nosti, odgovor-
nosti i interesu djece, ucenika i studenata, a ne politicke volje.

Univerzitet u Bihacu mora prestati biti prostor za politicki uticaj, udomljavanje
kadrova i prekomjerno zaposljavanje nastavnog i nenastavnog osoblja, te se vratiti
svojoj osnovnoj ulozi - kvalitetnom obrazovanju, nauci i interesima studenata.

Zalagacemo se za:

Uskladivanje upisne politike srednjih skola sa potrebama trzista
rada i razvojnim prioritetima Unsko-sanskog kantona, uz povecanje
broja upisnih mjesta za deficitarna zanimanja.



PLAN ZA KRAJINU 2026-2030. 14

Depolitizaciju upravljanja obrazovnim ustanovama, kroz unaprede-
nje procedura imenovanja Skolskih odbora i direktora osnovnih i srednjih
skola te predskolskih ustanova, s ciljem da strucnost, iskustvo i odgovor-
nost budu kljucni kriteriji za izbor rukovodstava obrazovnih ustanova.
Ravnomjerna ulaganja u obrazovne ustanove na podrucju Un-
sko-sanskog kantona, na osnovu objektivnih kriterija i stvarnih potreba.
Kontinuirano unapredenje nastavnih planovai programa, u skladu
sa tehnoloskim razvojem, digitalnom transformacijom, potrebama
savremenog trzista rada i dualnog obrazovanja.

Veca ulaganja u opremanje obrazovnih ustanovai stru¢no usavr-
savanje nastavnog kadra, na osnovu objektivnih kriterija i stvarnih
potreba obrazovnih ustanova, a ne politicke volje.

Potpunu depolitizaciju Univerziteta u Bihacu, uz puno postivanje
univerzitetske autonomije i zastitu od svakog oblika politickog uticaja
na izbor i rad rukovodnih i akademskih tijela Univerziteta.

Sta gradani dobijaju?

Obrazovni sistem uskladen sa potrebama razvoja Krajine.

Veci broj mladih osposobljenih za deficitarna zanimanja i trziste rada.
Skole i vrti¢e kojima upravljaju struéni i odgovorni ljudi.
Ravnomijernija ulaganja u obrazovanje na podrudju cijelog Kantona.
Univerzitet osloboden politickog uticaja i usmjeren

akademskoj izvrsnosti.

Vece sanse da mladi svoju budu¢nost grade u Krajini.




STRATESKI PRIORITETI

ZA KRAJINU U PARLAMENTU
FEDERACIJE BOSNE | HERCEGOVINE

Ravnomjeran regionalni razvoj predstavlja temelj stabilne, funkcionalne i
ekonomski odrzive Federacije Bosne i Hercegovine. POMAK ¢e na federal-
nom nivou dosljedno zastupati interese Unsko-sanskog kantona i Krajine,
s ciljem otklanjanja dugogodisnje infrastrukturne izolovanosti, jacanja
privrednog razvoja i stvaranja kvalitetnijih uslova za zivot gradana.

Nas cilj nije poseban polozaj Krajine, ve¢ ravnopravan razvojni polozaj u
odnosu na ostale dijelove Federacije Bosne i Hercegovine. Zato ¢emo po-
liticko djelovanje u Parlamentu Federacije Bosne i Hercegovine usmijeriti
na realizaciju sljedecih strateskih prioriteta.

1. BRZA CESTA BIHAC - CAZIN - VELIKA KLADUSA

Brza cesta predstavlja najvazniji infrastrukturni projekat Unsko-san-
skog kantona i klju¢ni preduslov njegovog privrednog razvoja. Njena
izgradnja omogucit ce bolje povezivanje gradova Krajine, privlacenje
novih investicija, razvoj turizma i kvalitetnije povezivanje sa evropskom
mrezom saobracajnica.

2. IZGRADNJA MAGISTRALNE CESTE BIHAC - BOSANSKA KRUPA
Modernizacija ove saobracajnice jedan je od najvaznijih preduslova sigur-
nijeg i efikasnijeg saobracaja unutar Unsko-sanskog kantona. Istovremeno,
predstavlja vaznu vezu Krajine sa centralnim dijelovima Bosne i Hercego-
vine i doprinosi ravnomjernijem regionalnom razvoju.

3. REVITALIZACIJA UNSKE PRUGE

Unska pruga predstavlja jedan od najznacajnijih neiskoristenih razvojnih
potencijala Krajine. Njena revitalizacija otvorila bi nove mogucnosti za
razvoj logistike, teretnog i putnickog Zeljeznickog saobracaja, turizma i
prekograni¢ne saradnje.

4. KLINICKI CENTAR

Krajina zasluzuje zdravstvenu ustanovu koja ¢e gradanima omoguciti naj-
slozenije oblike lijecenja bez odlaska u udaljene klinicke centre. POMAK
Ce se zalagati za stvaranje svih politickih, institucionalnih i finansijskih
pretpostavki kako bi Klinicki centar Krajine postao nosilac tercijarne zdrav-
stvene zastite, nau¢no-nastavne djelatnosti i razvoja medicinskih kadrova
za cijelu regiju.

5. AERODROM BIHAC

Aerodrom Biha¢ predstavlja razvojni projekat od visestrukog znacaja za
cijelu Krajinu. Njegova realizacija doprinijet ¢e razvoju turizma, privlacenju
investicija, brzem povezivanju sa evropskim destinacijama i jacanju ukupne
konkurentnosti Unsko-sanskog kantona.

6. RAZVOJ NACIONALNOG PARKA UNA

Nacionalni park Una jedan je od najvecih prirodnih i turistickih potencijala
Bosne i Hercegovine. Zalagacemo se za veca federalna ulaganja u turisticku
i pratecu infrastrukturu, uz puno ocuvanje prirodnih vrijednosti i razvoj
odrZivog turizma koji ¢e koristiti lokalnoj zajednici i doprinijeti ekonom-
skom razvoju Krajine.

7. MODERNIZACIJA GRANICNIH PRELAZA
PREMA REPUBLICI HRVATSKOJ

Granicni prelazi predstavljaju jednu od kljucnih razvojnih tacaka Krajine
kao pogranicne regije Evropske unije. Unapredenje njihove infrastruktu-
re i kapaciteta doprinijet ¢e brzem protoku ljudi i roba, razvoju privrede,
turizma i jacanju medunarodne konkurentnosti ovog podrugja.

8. POGON NAMJENSKE INDUSTRIJE

Razvoj namjenske industrije predstavlja jednu od najvecih razvojnih
prilika Krajine. POMAK ce se zalagati za pokretanje projekta izgradnje
fabrike namjenske industrije na podrucju Cazina, uz podrsku Vlade
Federacije Bosne i Hercegovine, s ciljem otvaranja novih radnih mjesta,
razvoja domace proizvodnje i jacanja privrednog potencijala Unsko-san-
skog kantona.

9. RAZVOJ ELEKTROENERGETSKE INFRASTRUKTURE

Pouzdana i moderna elektroenergetska infrastruktura predstavlja jedan
od osnovnih preduslova za privredni razvoj Krajine. POMAK ce se zalagati
za veca ulaganja u prenosnu i distributivnu elektroenergetsku mrezu na
podruc¢ju Unsko-sanskog kantona, kako bi se stvorili uslovi za razvoj privre-
de, prikljucenje novih proizvodnih kapaciteta i intenzivnije iskoristavanje
znacajnog potencijala obnovljivih izvora energije kojim Krajina raspolaze.

10. ZAPADNA GASNA INTERKONEKCIJA

Zapadna gasna interkonekcija jedan je od najvaznijih energetskih projeka-
ta za dugorocnu sigurnost snabdijevanja prirodnim gasom u ovom dijelu
Bosne i Hercegovine. Njena realizacija omogucit ce sigurnije i konkuren-
tnije snabdijevanje privrede i domacinstava, stvoriti pretpostavke za nova
industrijska ulaganja i doprinijeti ukupnom ekonomskom razvoju Krajine.

NASA OBAVEZA

POMAK ce u Parlamentu Federacije Bosne i Hercegovine biti snazan i
dosljedan zagovornik interesa Krajine. Nas cilj nece biti samo pokretanje
ovih projekata, vec osiguravanje politicke podrske, finansijskih sredstava
i institucionalnih pretpostavki za njihovu realizaciju, jer samo ravnhomje-
ran razvoj svih dijelova Federacije moze osigurati dugorocnu stabilnost i
prosperitet Bosne i Hercegovine.

KAKVU KRAJINU
ZELIMO?

Ovaj program nije nastao kao lista politickih obecanja niti kao zbir Zelja
koje lijepo zvuce u izbornoj kampanji. Nastao je iz uvjerenja da je pred
Unsko-sanskim kantonom vrijeme u kojem viSe nemamo pravo na propu-
Stene prilike i pogresne prioritete.

Krajina se godinama suocava sa istim problemima - odlaskom mladih ljudi,
nedostatkom velikih razvojnih projekata, slabljenjem privrede, prevelikim
politickim uticajem na institucije i osjecajem da se moze mnogo bolje nego
Sto danas jeste. Nijedan od tih problema nece biti rijeSen sam od sebe, niti
ce ih rijesiti jedna izborna pobjeda ili jedan mandat. Zato vjerujemo da je
upravo sada posljednji trenutak da zapoc¢nemo sustinske reforme koje ¢e
promijeniti nacin na koji funkcionise Unsko-sanski kanton.

Samo pravednije institucije, strucnije upravljanje i odgovornije raspolaganje
javnim resursima mogu stvoriti uslove u kojima ¢e mladi ljudi pozeljeti
ostati u Krajini, a oni koji su otisli prepoznati razlog da se jednog dana
vrate. To nije samo pitanje ekonomije. To je pitanje demografskog opstanka,
razvoja i buducnosti Krajine.

Istovremeno, uvjereni smo da nijedna politicka stranka sama ne moze
ostvariti razvojne projekte od strateSkog znacaja za Krajinu. Zato ¢emo
se zalagati za politiku okupljanja oko zajednickih interesa, a ne podjela
oko dnevno-politickih pitanja. Smatramo da pitanja poput saobracajnog
povezivanja Krajine, Klinickog centra, razvoja privrede, energetike ili Na-
cionalnog parka Una moraju biti zajednicki cilj svih politickih predstavnika
koji djeluju u interesu Unsko-sanskog kantona, bez obzira na politicke
razlike. Krajina mora imati snaznu politicku snagu kojoj ce interesi
Krajine biti jedini politicki prioritet i koja ce biti spremna da okuplja,
predvodi i dosljedno zastupa ove ciljeve na svim nivoima vlasti, sve
do njihove konacne realizacije.

Vjerujemo da Unsko-sanski kanton ima sve sto je potrebno za uspjeh -
prirodne resurse, povoljan geografski polozaj, vrijedne i sposobne ljude.
Ono sto mu je godinama nedostajalo jesu odgovorne politike, kontinuitet
u provodenju razvojnih projekata i spremnost da se interes Krajine stavi
ispred pojedinacnih ili stranackih interesa. Takve promjene mogu provesti
samo kompetentni, odgovorni i hrabri ljudi, spremni da javni interes stave
ispred politickog interesa.

Ovaj program nije obecanje da ce svi problemi biti rijeSeni. On predstavlja
jasan pravac, skup reformiirazvojnih prioriteta iza kojih ¢emo dosljedno
stajati i za Cije provodenje ¢emo se boriti na svakom nivou vlasti.

POMAK

Pokret za Modernu
i Aktivnu Krajinu

